
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ  2003 ԹՎԱԿԱՆԻ ՄԱՅԻՍԻ 22-Ի N 639-Ն ՈՐՈՇՄԱՆ ՄԵՋ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՍՏԱՑՎԱԾ ԱՌԱՋԱՐԿՈՒԹՅՈՒՆՆԵՐԻ ԵՎ ԴԻՏՈՂՈՒԹՅՈՒՆՆԵՐԻ 
	Հ/Հ
	Առաջարկության հեղինակը, գրության ամսաթիվը, գրության համարը
	Առաջարկության բովանդակությունը
	Եզրակացություն
	Կատարված փոփոխությունը

	

1.
	
Ֆինանսների նախարարություն
01/8-1/4559-19
26.03.2019թ․
	Ձեր 14.03.2019թ. N 1/04.3/19551-19 գրությամբ ներկայացված «Հայաստանի Հանրապետության կառավարության 2003 թվականի մայիսի 22-ի N 639-Ն որոշման մեջ լրացում կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
Նախագծով առաջարկվում է ՀՀ կառավարության 2003 թվականի մայիսի 22-ի N 639-Ն որոշման 4-րդ (Մակերևութային ջրային ռեսուրսների մոնիտորինգն իրականացնում է Հայաստանի Հանրապետության բնապահպանության նախարարության առանձնացված համապատասխան ստորաբաժանումը՝ Հայաստանի Հանրապետության պետական բյուջեի միջոցների հաշվին) կետի «գ» ենթակետը լրացնել նոր բովանդակությամբ, որի համաձայն նախատեսվում է հաստատել ՀՀ մակերևութային ջրերի որակի մոնիտորինգի դիտակետերի (այսուհետ՝ Դիտակետ) ցանկը (144 դիտակետ)։
Միաժամանակ, Նախագծին կից ներկայացված տեղեկանքում նշվել է, որ նախագծի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի նախատեսվում։
Այդ կապակցությամբ հայտնում ենք, որ ՀՀ 2019 թվականի պետական բյուջեով  նախատեսված «Շրջակա միջավայրի մոնիթորինգ և տեղեկատվության ապահովում» միջոցառման շրջանակներում նախատեսված է մակերևութային ջրերի որակի մոնիթորինգ իրականացնել 127 դիտակետում։
Ելնելով վերոգրյալից Նախագծի վերաբերյալ առարկություններ չունենք, եթե այն չի բերի հետագա տարիների ՀՀ պետական բյուջեներից լրացուցիչ ծախսերի կատարման անհրաժեշտության:

	Ընդունվել է ի գիտություն



	
   «Հայաստանի Հանրապետության կառավարության 2003 թվականի մայիսի 22-ի N 639-Ն որոշման մեջ լրացում կատարելու մասին» ՀՀ կառավարության որոշման նախագծի հաստատման դեպքում, չնայած դիտակետերի քանակը փոփոխվում է, սակայն «Շրջակա միջավայրի մոնիթորինգ և տեղեկատվության ապահովում» միջոցառման շրջանակներում 2019 թվականի համար նախատեսված մակերևութային ջրերի ցուցանիշների փոփոխություն չի կատարվում (2019 թվականի պլանային ցուցանիշները՝ 36640)։ Մակերևութային ջրերի պլանային ցուցանիշները ձևավորվում են ոչ միայն դիտակետերի թվով, այլև յուրաքանչյուր դիտակետում դիտարկումների/նմուշառումների հաճախականության և ջրի նմուշում որոշված ֆիզիկաքիմիական պարամետրերի քանակությամբ։
Հետևաբար, վերոնշյալ 2019 թվականի միջոցառման համար ՀՀ պետական բյուջեի համար ավելացում կամ նվազեցում չի նախատեսվում։

	
2.
	Առողջապահության նախարարություն
ԱԹ/4345-19
22.03.2019թ․
	Ի պատասխան Ձեր 2019 թվականի մարտի 15-ի թիվ 1/04.3/19551-19 գրության՝ Հայաստանի Հանրապետության կառավարության 2003 թվականի մայիսի 22-ի N 639-Ն որոշման մեջ լրացում կատարելու մասին» Կառավարության որոշման նախագծի վերաբերյալ, առաջարկում եմ.
1.Նախագծի նախաբանում «Նորմատիվ իրավական ակտերի մասին» օրենքի» բառերից առաջ ավելացնել «Հիմք ընդունելով`» բառերը:
2. Քննարկել նախագծում լրացվող «Հայաստանի Հանրապետության մակերևութային ջրերի որակի մոնիտորինգի դիտակետերի ցանկը ներկայացված է N1 աղյուսակում՝» նախադասության` 4-րդ կետի գ ենթակետում սահմանելու հարցը, քանի որ կարգավորման տեսանկյունից, վերջինս դուրս է այս ենթակետի շրջանակից:
	




Ընդունվել է




Ընդունվել է
	






Նախագծում կատարվել է փոփոխություն


Քննարկվել է և որոշվել է  ՀՀ կառավարության 2003 թվականի մայիսի 22-ի 639-Ն որոշման հավելվածի 4-րդ կետի կարգավորումներում  նախատեսել Հայաստանի Հանրապետության մակերևութային ջրերի որակի մոնիտորինգի դիտակետերի ցանկը։ 


	3.
	Արտակարգ իրավիճակների նախարարություն
1/18/2297-19
21.03.2019թ․
	«Հայաստանի Հանրապետության կառավարության 2003 թվականի մայիսի 22-ի №639-Ն որոշման մեջ լրացում կատարելու մասին» Կառավարության որոշման նախագծի վերաբերյալ Արտակարգ իրավիճակների նախարարությունը առաջարկություններ և առարկություններ չունի:
	Ընդունվել է ի գիտություն
	

	4.
	Արդարադատության նախարարություն
01/9128-19
29.04.2019թ.

	ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ
«Հայաստանի Հանրապետության կառավարության 2003 թվականի մայիսի 22-ի N 639-Ն որոշման մեջ լրացում կատարելու մասին» Հայաստանի Հանրապետության կառավարության որոշման նախագծի վերաբերյալ

«Հայաստանի Հանրապետության կառավարության 2003 թվականի մայիսի 22-ի N 639-Ն որոշման մեջ լրացում կատարելու մասին» Հայաստանի Հանրապետության կառավարության որոշման նախագծի 1-ին կետում «Հայաստանի Հանրապետության» բառերից հետո անհրաժեշտ է լրացնել «կառավարության» բառը: 

Նախագծի 1-ին կետը լրացվել է «կառավարության» բառով։



